Қазақ тілі. 10 сынып
I тур

Мазмұндама

Қарлығаштың ұясы

       Ботагөз бен Қарагөз апалы – сіңілі. Үй іші Шымкентке көшпекші еді.Тек оқу жылының аяқталуын күтіп жүрген.

       Міне, көптен күткен күн де келді. Көкесі бірнеше жігітті ертіп келіп, дәу көк қасқа машинаға үй жиһаздарын тией бастады. Ботагөз бен Қарагөз де жүктерді тасуға көмектесті. Көңілдері көп нәрсені қимайды.

     Олар жолға шықты. Бірер сағатта машина бейтаныс әсем үйдің ауласына келіп тоқтады.

· Міне, біздің үйіміз осы, - деді аналары. Ботагөз бен Қарагөз жаңа үйді тамашалап, аралауға кірісті.

   Бір кезде Қарагөз терезе жақтауындағы қарлығаштың ұясын көріп:

· Алақай! – деп қуана айқайлап жіберді. Аң-таң болған Ботагөз жүгіріп сіңілісінің қасына келді. Екеуі қарлығаш ұясын ұзақ тамашалады. Жып-жинақы. Тостаған секілді. Қандай шебер жасалған! Ішінде қарлығаш балапан басып отыр. Жәудіреп екі қызға кезек қарап қояды. 

Әкесі:

· Қарлығаш – адамға ең жақын жүретін құс. Ұясына тиіспеңдер, қайта ертең балапандары шықса, жем-су құйып, қамқорлықтарыңа алыңдар, - деді. Осыдан кейін екеуі күн сайын ұя алдына жем-су қоятын болды. Мұны қарлығаш түсінді. Қыздарға бауыр басып кетті. Көп ұзамай балапандар да пайда болды. Шиқ-шиқ етіп тамақ сұрайды. Ана қарлығаштың жұмысы тіпті көбейді. Күні бойы құрт-құмырсқа, шегіртке тасумен әуре.

           Бір күні аулада ойнап жүрген қос қыз дәл жандарынан зу-зу етіп өте шыққан қарлығаштарды байқады. Қараса, апанда төрт қарлығаш түгелімен ұшып жүр. Екеуі қол шапалақтап мәз болды. Қарлығаштар да оларды айнала ұшады. Қуанғаны болар.

                                                                                       (А.Түркістанов) (200 сөз) 

                                                                        Тест сұрақтары

1.Шешендік сөздердің түрлерін табыңыз.

а) арнау, өнер, жұмбақ

ә) толғау, мақал, шындық

б) арнау, дау, толғау

в) сәлем, дау, сын

2. Бастауыш пен баяндауыштың арасына сызықша дұрыс қойылған сөйлемді көрсетіңіз.
а) Менің досымның бойындағы жақсы- қасиет еңбекқорлық..
ә) Менің -досымның бойындағы жақсы қасиет еңбекқорлық..

б) Менің досымның бойындағы жақсы қасиет -еңбекқорлық..

в) Менің досымның -бойындағы жақсы қасиет еңбекқорлық..

3. «Шық» сөзінің антонимін табыңыз.

а) Кір       
ә) Жаман 
б) Бар      
в) Жоқ

4.Сөйлемнен тура толықтауышты көрсетіңіз.

а) Күресуге дәрмен жоқ. 
ә) Күштіден істі озады.

б) Сіз жөнінде көп естігенмін. 
в)Жаман- сыйлағанды білмес.
5. «Арасынан қыл өтпейді»тұрақты тіркесінің мағынасы қайсысы?

а) қорқу      
ә) ренжу   
б) өте тату     
в) жан-жақты

6. Синоним сөздерді тап.

а) күндіз-түні     
ә) мықты-күшті    
б)  сары-қызыл    
в) ақылды-надан

7.Сан есімнің тұлғасына қарай бөлінуін көрсетіңіз.

а) жинақтау, топтау  
ә) жалқы, жалпы  
б) негізгі, туынды 
в) дара, күрделі

8.Берілген мақалдың жалғасын табыңыз.

Ақылды адам ақымақтан да бірдеңе ...

а) оқиды  
ә) біледі   
б) үйренеді  
в) айтады
9. Автор сөзінен кейін тұрған төл сөзді көрсетіңіз.

а) Абай былай деді: «Баланың жақсысы – қызық, жаманы - күйік».
ә) Абай Ақылбайдан: - Қалада не хабар бар? – деп сұрады.

б) - Біздің халықта «Қарға қарғаның көзін шұқымайды» деуші еді!» - деді.

в) «Біз қайда бара жатырмыз ?» - деп сұрады баласы.
10.Жалғаулықтың түрін анықтаңыз.

Кейде, бірде, біресе

а) Қарсылықты
ә) Кезектес
б) Талғаулы
в) Ыңғайлас

ІІ тур

№ 1

1.Мәтінді оқып, мазмұнын өз сөзіңізбен айтып беріңіз. Мәтінге қандай ат қоюға болады? Мәтін бойынша бірнеше сұрақ құрастырыңыз.


Мұғалім сыныпқа келді. «Сәлеметсіңдер ме, балалар», - деді. Оқушылар орнынан тұрды, сәлемдесті. Әлия тақтаға шықты. Тақтаға қатесіз жазды. Сөйлемнің соңында нүкте қойды. Арман мәтінді оқып, аударды.


Саша оған көмекесті. Бәріміз тақтаға назар аудардық. Қазақ тілі сабағы көңілді, қызықты өтті. Әрбір сөзді бәріміз хормен қайталадық.

2.«Қазақстанның болашағы - жастар» тақырыбына диалог құрастырыңыз.

3.1-тапсырмадағы мәтінде асты сызылған сөздерге жазбаша түрде морфлолгиялық (сөз табы ретінде) талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 2

1.Мәтінді оқып өз сөзіңізбен түсіндіріп беріңіз. Мәтінге қандай ат қоюға болады? Мәтін бойынша бірнеше сұрақ құрастырыңыз. Мәтінге қандай ат қоюға болады? Мәтін бойынша бірнеше сұрақ құрастырыңыз.


 Біз қалада тұрамыз. Біздің қаламыз сәнді де сәулетті. Қаланың үйлері биік, көшелері кең. Көшелер жасыл желекке бөленген. Жүріп жатқан әр түрлі машиналар. Қаламыз өте таза. Мектептің қасында қаладағы ең үлкен кітапхана бар. Мен өз қаламды жақсы көремін. Қаланың тұрғындары өте қонақжай.

2 Бір қызықты оқиғаны (басыңнан кешкен,кітаптан оқыған,кинодан көрген, т.б.)алдымен жазып,содан кейін ауызша айтып беріңіз.
3.1-тапсырмадағы мәтінде асты сызылған сөйлемге жазбаша түрде синтаксистік түрде  талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 3

1.Мәтінді оқып өз сөзіңізбен түсіндіріп беріңіз. Мәтінге қандай ат қоюға болады? Мәтін бойынша бірнеше сұрақ құрастырыңыз. Мәтінге қандай ат қоюға болады? Мәтін бойынша бірнеше сұрақ құрастырыңыз.


Тіл әрбір адамға өмір бойы керек. Жер бетінде халық та, тіл де көп. Ғалымдар дүние жүзінде бес мыңдай тіл бар деп есептейді.

       Қазіргі уақытта көп тіл білу - өмір талабы.Көп тіл білетін адамды полиглот деп атайды.

     Қазақтар: «Өнер алды – қызыл тіл»,- дейді.Өз ойын шешен тілмен жеткізе білгендерді ерекше бағалайды.

     Біздің республикамыздың мемлекеттік тілі- қазақ тілі.Қазақ тілі түркі тілдер тобына жатады. Қазақ тілі- өте бай,көркем тіл.

  2.«Соғыс және бейбітшілік» тақырыбына диалог құрастырыңыз.

3.1-тапсырмадағы мәтінде асты сызылған сөзге жазбаша түрде дыбыстық талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 4

1.Мәтінді оқып, мазмұнын өз сөзіңізбен айтып беріңіз. Мәтін бойынша бірнеше сұрақ құрастырыңыз.


Шоқанның әкесі Шыңғыс жеті жасында өз әкесінен тірідей айырылып қалады. Әке мұрасына Уәлидің үлкен баласы Ғұбайдолла мұрагер болу керек еді, бірақ ол жер аударылып кеткендіктен Айғаным елді өзі басқарады.

    Айғаным парасатты, терең ойлы әрі көреген, өзінің заманына қарай білімді болған әйел. Ол шығыстың бірнеше тілдерін білген. «Сібір қазақтары туралы Жарлық» қабылданғаннан кейін патша әкімшілік орындары орта жүз қазақтарына байланысты мәселелерді көбінесе Ресей Сыртқы істер министрлігінің Азиялық департаментімен және Петербургтің Сібір комитетімен тікелей хат арқылы байланыс жасап отырды.

2.«Қазақстан өнері» тақырыбына диалог құрастырыңыз.

3.Мәтіннен Шоқанның әжесін сипаттайтын сөздерді тауып, сөз таптарына  талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 5

1.Мәтінді оқып өз сөзіңізбен түсіндіріп беріңіз. Мәтінге қандай ат қоюға болады? Мәтін бойынша бірнеше сұрақ құрастырыңыз.


Аң патшасы Арыстан бір күні түлкішек, көжек, қарлығашты өзіне бала етіп асырап алыпты. Ата-Арыстанға түлкішек өзінің сүйкімділігімен, пысықтығымен, ақылдылығымен ұнаса,көжек елгезектігімен, тіл алғыштығымен, қарлығаш нәзіктігімен, еркелігімен ұнапты. Ата-Арыстан үшеуін де тең көріп, балаларын барынша еркелетеді екен. Әйткенмен, «Әке – балаға сыншы» дегендей, ол түлкішектің кей кездегі қулығын, көжектің аңқаулығын, қарлығаштың тынымсыз ойынпаздығын сынға алып отырады.

2.«Менің сүйікті айтыскер ақыным »  тақырыбына диалог құрастырыңыз.

3.Ертегінің түрін тауып, «Әке – балаға сыншы» деген мақалды қалай түсінетініңізді айтыңыз.

 4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 6

1. Мәтінді оқып, мазмұнын өз сөзіңізбен айтып беріңіз. Мәтін бойынша бірнеше сұрақ құрастырыңыз.


Шындәулет жас кезінде Алтыбас Метей деген бір бимен бірге билікке бата алуға Төле биге барыпты. Бұлар барып жетіп,аттан түсіп, сәлем беріп үйге кірсе, би шалқасынан жатыр екен, сәлемін де алмаыды. Жолаушылар көп уақыт отырып күтеді, би тұрмаған соң үйден шығып, аттарына келеді. Оларды бидің қонақ күтетін жігіті аттандырып жібереді. Содан би қатты ұйықтап кеткен жерінен оянып, осында бір-екі кісі келген секілді еді дейді. Күтуші жігіт аттандарып жібергенін айтады. 

2.«Менің сүйікті киноактерім» тақырыбына диалог құрастырыңыз.

3.1-тапсырмадағы мәтінде асты сызылған сөздерге жазбаша түрде морфлолгиялық (сөз табы ретінде) талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 7

1.Мәтінді оқып, мазмұнын өз сөзіңізбен айтып беріңіз. Мәтін бойынша бірнеше сұрақ құрастырыңыз.


Киелі Қаратаудың әулиелі бір жері – Қазығұрт тауы. Оның биіктігі 1768 метр. Қазақ аңызы бойынша, бүкіл дүниені топан су басқанда осы таудың басына Нұх пайғамбардың кемесі келіп тоқтаған екен. Оның айғағы- кеме тоқтаған алаңы бар, асты ежелгі адамдардың мекен-жайы болған үңгірлер. Жер бетіндегі барлық тіршілік осы тауға келіп тірелген кемеден басталған екен дейді.

        Басына Қазықұрттың кеме қонған,

       Болмаса, ол әулие неге қалған,

       Осында жетім қозы жатып қалып,

       Шопан ата жануар содан қалған...

2.Киелі сөзінің мағынасын түсіндіріп, өмірде қай жерден естідіңіз, мысал келтіріңіз.
3.1-тапсырмадағы мәтінде асты сызылған сөздерге синонимдік қатарын жазып, мағынасын түсіндіріңіз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 8

1.Мәтінді оқып, мазмұнын өз сөзіңізбен айтып беріңіз. Мәтін бойынша бірнеше сұрақ құрастырыңыз.


Ана! Бұл сөз жер бетіндегі әр тіркесте бар. Ол – көркем, сүйкімді де ұлы сөз. Бесікте жатқан бала соны айтып былдырлайды.

          Ана баласын – мейлі ол әйгілі немесе елеусіз болсын, мейлі ол тағы немесе білімді болсын, мейлі ол алжыған шал немесе жас болсын, патша немесе қайыршы болсын – бәрібір сүйеді. Ана үшін оның ешқандай мәні жоқ, ана үшін «бұл менің ұлым» деген қарапайым да жоғарғы қатерлі бір-ақ ұғым бар. Ана одан басқа ештеңені білмейді.

 2.«Менің анам» тақырыбына диалог құрастырыңыз.

3.1-тапсырмадағы мәтінде асты сызылған сөздерге жазбаша түрде морфлолгиялық (сөз табы ретінде) талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 9

1. Мәтінді оқып, мазмұнын өз сөзіңізбен айтып беріңіз.  Мәтінге қандай ат қоюға болады?  Мәтін бойынша бірнеше сұрақ құрастырыңыз.


Бір кісінің баласы мектептен үйіне келіп, әкесіне сабағын тыңдатты. Баласы сабағын білген соң, әкесі оны қуантайын деп, он тиын күміс берді. Баласы әкесінің берген ақшасына бір нәрсе сатып алу үшін базарға барды. Жол үстінде ол бір аш-жалаңаш шалды көрді.Бала ойлады: «Керек нәрсем болса,сатып алуға әкем ақша берер. Бұл ақшаны орынсыз жерге жұмсаймын »,- деді де,әлгі қайыршыға берді. Үйіне келіп, бұл істі әксі мен шешесіне айтты.

2.«Қазақ шүленгерлері» (меценаты) тақырыбына диалог құрастырыңыз.

3.1-тапсырмадағы мәтінде асты сызылған сөйлемге жазбаша түрде синтаксистік талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

№ 10

1. Мәтінді оқып, мазмұнын өз сөзіңізбен айтып беріңіз. Мәтін бойынша бірнеше сұрақ құрастырыңыз.


Халқымыз Бауыржан Момышұлын солдат, даңқты қолбасшы, Ұлы Отан соғысының есімі аңызға айналған батыры, қаламы жүйрік талантты жазушы деп мақтан тұтады... Бауыржан Момышұлы алғашқы қадамын мұғалімдіктен бастаған.
      Оның өмірі, азаматтық келбеті, майдандағы қаһармандық жолы бір өнегелік мектеп болса, оның жазушылық мұрасы, сөйлеген сөздері, ақын-жазушылардың ол туралы жазған кітаптары, естеліктері университет тағылымына пара-пар.

2.Абайдың «Қыс» атты өлеңін жатқа айтып, ақын қысты қай образда бейнелейді? Алған әсеріңізді айтып беріңіз.
3.1-тапсырмадағы мәтінде асты сызылған сөйлемге жазбаша түрде морфлолгиялық (сөз табы ретінде) талдау жасаңыз.

4.Өзіңізге ұнайтын өлеңді немесе прозалық шығармадан үзіндіні мәнерлеп жатқа айтыңыз.

